
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 

ᐊᐱᖅᑯᑕᐅᒐᔪᒃᑐᑦ 

 

 

1. ᑭᓲᖕᒪᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ? 
 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᐃᓕᓴᕆᔭᐅᓯᒪᓪᓗᓂ ᑎᑎᖅᑲᐅᔪᖅ ᐃᓗᓕᖃᕐᖢᓂ 

ᑐᑭᒧᐊᕈᑎᒃᓴᓂᑦ ᑐᓂᔭᖅ ᒐᕙᒪᒃᑯᓐᓂ ᑎᑎᕋᖅᑎᓄᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓂ ᑕᐃᑰᓇ 

ᐊᕕᒃᓯᒪᓂᖅ 5(1) ᐅᕙᓂ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA). ᒪᓕᒃᖢᒍ ᐊᕕᒃᓯᒪᓂᖅ 4(1) 
ᐅᕙᙵᑦᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ, ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓂ 

ᑲᔪᓯᑎᑦᑎᔪᓐᓇᖅᑐᑦ ᑐᑭᒧᐊᕈᑎᒃᓴᓂᑦ ᐱᔾᔪᑎᓕᒫᓄᑦ ᐊᒃᑐᐊᓂᓕᖕᓄᑦ ᑮᓇᐅᔭᓂᒃ ᐊᐅᓚᑦᑎᓂᖅ ᐊᒻᒪ 

ᑮᓇᐅᔭᓕᕆᓂᕐᒥ ᐊᒡᓚᕕᓕᕆᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐃᓱᒪᒋᓪᓗᒋᑦ: 

 

a) ᑮᓇᐅᔭᓕᕆᓂᖅ ᐊᒻᒪ ᐊᑐᖅᑐᒃᓴᓕᕆᓂᖅ ᐊᑐᐊᒐᖏᑦ; 

b) ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᐊᒻᒪ ᓇᓚᐅᑦᑖᖅᑕᑦ; 

c) ᐊᐅᓚᑦᑎᓂᖅ ᐅᓂᒃᑳᓕᐅᕐᓂᕐᓗ ᑮᓇᐅᔭᓕᕆᓂᕐᒧᑦ ᑐᓂᓯᒪᓂᕐᓂ, ᐊᑭᓕᓕᒫᑦ ᐱᒋᔭᑦ, 

ᐊᑭᓕᖅᓱᕆᐊᓖᑦ, ᐊᐅᓚᔾᔪᑎᓄᑦ ᐊᑭᓕᐅᑏᑦ ᐊᒻᒪ ᑮᓇᐅᔭᖅᑖᕆᔭᐅᕙᓪᓕᐊᔪᑦ; 

d) ᖃᐅᔨᓴᕐᓂᖅ ᐊᑐᕐᓂᖃᑦᑎᐊᖅᑐᖅ, ᑮᓇᐅᔭᓕᐅᕈᑎᑦ ᐊᒻᒪᓗ ᐊᑑᑎᖃᑦᑎᐊᖅᑐᖅ ᐱᓕᕆᐊᒃᓴᓂᑦ; 

e) ᕿᒥᕐᕈᓂᖅ ᐊᕐᕌᒍᑕᒫᖅᓯᐅᑎᓂᒃ ᐊᑯᓂᐅᔪᒃᑯᓪᓗ ᐊᐅᓚᔾᔪᑎᓄᑦ ᐊᑭᓕᐅᑏᑦ ᐊᒻᒪ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐱᕙᒌᔭᐅᑎᓂᑦ; ᐊᒻᒪᓗ 

f) ᖃᓄᑐᐃᓐᓇᖅ ᐊᓯᖏᑦ ᐱᔾᔪᑎᓂᒃ ᑐᓐᓂᖅᑯᑕᐅᔪᓂᒃ ᓯᕗᓕᖅᑏᑦ ᑲᑎᒪᔨᖏᓐᓂ. 

 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎᒃᓴᖏᑦ ᐱᑎᑦᑎᔪᑦ ᐱᔭᕆᐊᓕᐅᒐᔪᒃᑐᓂᑦ 

ᑐᕌᖓᔪᓂᒃᓗ ᐃᑲᔪᕈᑎᓂᒃ ᑮᓇᐅᔭᖅᑐᕐᓂᕐᓂ, ᐊᖏᖅᑕᐅᔪᓂᒃ, ᑮᓇᐅᔭᓕᕆᓂᕐᒥ ᐅᓂᒃᑳᓕᐅᕐᓂᖅ ᐊᒻᒪ 

ᐊᓯᖏᓐᓂᒃ ᖃᓄᐃᓕᐅᕈᑎᓂᑦ ᐃᓱᒪᒋᔭᕐᓂ ᐱᔭᕆᐊᖃᕐᓂᖏᓐᓂ ᐱᖁᓪᓗᒍ ᑐᙵᕕᖃᑦᑎᐊᕐᓗᓂ 

ᑐᑭᓯᓇᑦᑎᐊᕐᓗᑎᒃᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥ ᐊᐅᓚᑦᑎᓂᕐᓗ ᑕᐃᑲᙵᑦ ᐊᒻᒪ ᑮᓇᐅᔭᓕᕆᔾᔪᑎ 

ᒐᕙᒪᒃᑯᓐᓂ ᐱᑕᖃᖅᑐᓂᑦ. 

 

2. ᑭᒃᑯᑦ ᑲᒪᒋᔭᖃᖅᐸᑦ ᐊᑖᓃᑦᑐᓂᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎᒃᓴᖏᓐᓂ? 
 

ᒐᕙᒪᒃᑯᓐᓂ ᑎᑎᕋᖅᑎᑦ ᖃᐅᔨᒪᒋᐊᕆᐊᖃᖅᑐᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 

ᑐᑭᒧᐊᕈᑎᒃᓴᖏᑦ ᒪᓕᒃᑕᐅᓗᑎᒃ ᐱᖅᑯᑦᑎᕆᐊᒃᑐᒃᑯᑦ ᐋᖅᑭᑦᑎᐊᖅᓯᒪᔪᒃᑯᓪᓗ ᐊᑐᕐᓂᒃᑯᑦ. 

 

3. ᑭᒃᑰᖕᒪᑕ ᒐᕙᒪᒃᑯᓐᓂ ᑎᑎᕋᖅᑎᑦ? 
 

ᒐᕙᒪᒃᑯᓐᓄᑦ ᑎᑎᕋᖅᑎᑦ ᓇᓗᓇᐃᖅᑕᐅᔪᑦ ᐊᕕᒃᓯᒪᓂᖅ1(1) ᑖᓐᓇᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ 
ᐱᖁᔭᖅᐃᒪᓐᓇ: 

 

(a) ᒥᓂᔅᑕ, 

(b) ᑲᒥᓯᓇᒋᔭᐅᔪᖅ, 

(c) ᑲᒥᓯᓇᐅᑉ ᑐᖏᓕᖓ, 

(d) ᐃᓄᒃ ᐃᖅᑲᓇᐃᔭᖅᑐᖅ ᒐᕙᒪᒃᑯᓐᓂ ᐱᔨᑦᑎᕋᐅᑎᓄᑦ, 

(e) ᐊᓪᓚᑦᑎ ᒪᓕᒐᓕᐅᕐᕕᖕᒥ ᑎᑎᕋᖅᑎᓪᓗ ᐊᒻᒪ ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒥ ᑎᑎᕋᕐᕕᐊᓂ; 

(f) ᑮᓇᐅᔭᖅᑖᖑᕙᓪᓕᐊᔪᓕᕆᔨ; ᐅᕝᕙᓘᓐᓃᑦ 

(g) ᐃᓄᒃ ᑭᓱᓕᕆᔨᐅᓚᐅᑲᒃᑐᖅ ᐱᓕᕆᔨᐅᓪᓗᓂ ᒐᕙᒪᒃᑯᓐᓂ. 

 

4. ᑭᓲᖕᒪᑦ ᑐᑭᒧᐊᕈᑎᒃᓴᖅ? 
 

ᒪᓕᒃᖢᒍ ᐊᕕᒃᓯᒪᓂᖅ 1(1) ᐅᕙᙵᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ, ᑐᑭᒧᐊᕈᑎᒃᓴᖅ ᑐᑭᖃᖅᑐᖅ 

http://www.justice.gov.nu.ca/apps/fetch/download.aspx?file=Consolidated%2BLaw%2fCurrent%2f634961974915926250-171852370-consRSNWT1988cF-4.pdf
http://www.justice.gov.nu.ca/apps/fetch/download.aspx?file=Consolidated%2BLaw%2fCurrent%2f634961974915926250-171852370-consRSNWT1988cF-4.pdf


ᑎᑎᕋᖅᓯᒪᔪᖅ ᐅᖃᐅᓯᐅᔪᒥ ᖃᓄᐃᓕᐅᕈᑕᐅᔪᒪᔪᒥ ᒪᓕᒃᑕᐅᓂᐊᖅᑐᒥᒃ ᐊᑐᕐᓗᒍ ᐊᑐᐊᒐᖅ ᒐᕙᒪᒃᑯᓐᓂ, 

ᑲᔪᓯᑎᑕᖅ ᑕᕝᕘᓇ ᐱᖁᔭᒃᑯᑦ. 

 

ᐊᑐᓂ ᑐᑭᒧᐊᕈᑎᒃᓴᑦ ᐃᓗᓕᖃᖅᑐᑦ ᐊᑐᐊᒐᓄᑦ ᐊᕕᒃᓯᒪᔪᓂᑦ ᐋᖅᑭᒃᓯᒪᔪᑦ ᑐᕌᖓᓪᓗᑎᒃ 

ᑮᓇᐅᔭᓗᕆᓂᕐᒧᑦ ᐊᑐᐊᒐᓂᑦ ᒐᕙᒪᒃᑯᓐᓄᑦ ᐊᑭᓕᖅᑕᐅᓯᒪᓪᓗᓂ ᑐᑭᒧᐊᕈᑎᒃᓴᒧᑦ, ᑐᑭᒧᐊᕈᑎᒃᓴᖅ 

ᐊᕕᒃᓯᒪᓂᖓ ᐅᖃᖅᓯᒪᔪᖅ ᑐᕌᖓᓗᓂ ᖃᓄᐃᓕᐅᕈᑎᒥᑦ ᒪᓕᒃᑕᐅᔭᕆᐊᓕᒃ ᐊᑐᖅᑎᓪᓗᒍ ᐊᑐᐊᒐᖅ 

ᓇᓗᓇᐃᖅᓯᒪᓪᓗᓂᓗ ᐊᑐᕈᓐᓇᖅᑐᒥᒃ ᑐᑭᒧᐊᕈᑎᒃᓴᒥ, ᐊᒻᒪ ᐊᑐᕆᐊᓕᖕᓄᑦ ᐊᕕᒃᓯᒪᓂᖅ ᐋᖅᑭᒃᓯᒪᔪᖅ 

ᑐᕌᖓᔪᓄᑦ ᐱᔭᕆᐊᓕᖕᓂᑦ ᐊᓪᓗᕆᐊᕈᑎᓪᓗ ᒪᓕᒃᑕᐅᔪᒃᓴᑦ ᐊᑐᓕᖅᑎᑦᑎᓗᓂ ᑐᑭᒧᐊᕈᑎᒃᓴᒥᑦ. 

ᑐᑭᒧᐊᕈᑎᒃᓴᖅ ᐃᓗᓕᖃᕈᓐᓇᖅᑐᖅ ᓇᓗᓇᐃᔭᖅᓯᒪᔪᓂ ᐊᕕᒃᓯᒪᓂᕐᒥ ᓇᓗᓇᐃᕆᔪᒥᒃ ᒪᑐᐃᕈᑎᓂᒃ 

ᑐᑭᖏᓐᓂᑦ. 



5. ᑭᓱᒥᒃ ᑐᑭᒧᐊᕈᑎᒃᓴᖅ ᑐᙵᕕᖃᕐᒪᑦ? 
 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎᒃᓴᖏᑦ ᑐᙵᕕᖃᖅᑐᑦ ᐱᔭᕆᐊᓕᖏᓐᓂ 

ᓄᓇᕗᒻᒥ ᐱᖁ.ᔭᖅ, ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖅ, ᒪᓕᒋᐊᖃᖅᑐᑦ ᑕᐃᑰᓇ ᐱᖁᔭᒃᑯᑦ, 

ᐊᓯᖏᑦ ᓄᓇᕗᒻᒥ ᒐᕙᒪᖓᑕ ᒪᓕᒐᓕᐊᖏᑦ, ᐊᒻᒪ ᑲᓇᑕᒥᐅᓄᑦ ᒐᕙᒪᒃᑯᓐᓂ ᐱᓕᕆᕝᕕᖕᓂ 

ᑮᓇᐅᔭᓕᕆᔾᔪᑎᑦ ᒪᓕᒋᐊᓕᖏᑦ (PSAS), ᑭᒡᒐᖅᑐᐃᔪᑦ ᖃᓄᐃᒋᔭᐅᙱᒐᔪᒃᑐᓂᑦ ᑮᓇᐅᔭᓕᕆᔾᔪᑎᓄᑦ 

ᐃᓗᓕᖏᓐᓂᑦ ᒐᕙᒪᓄᑦ ᐱᖁᔭᐅᓪᓗᓂ ᒐᕙᒪᒃᑯᓐᓄᑦ ᐱᓕᕆᕝᕕᖕᒥ ᑮᓇᐅᔭᓕᕆᔾᔪᑎᓄᑦ ᑲᑎᒪᔩᑦ ᑲᓇᑕᒥ. 

 

6. ᑭᓲᖕᒪᑦ ᑐᕌᒐᖓ ᑐᑭᒧᐊᕈᑎᒃᓴᖅ? 
 

ᕿᒥᕐᕈᓂᕐᒦᑎᓪᓗᒋᑦ, ᐱᔾᔪᑎᖓ ᐊᑐᕈᓐᓇᖅᑐᒥᒃ ᐱᓕᕆᐊᖑᓪᓗᓂ ᐊᑐᕈᓐᓇᕐᓂᖓᓗ ᑐᑭᒧᐊᕈᑎᒃᓴᖅ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᒐᕙᒪᒃᑯᓪᓗ ᐱᓕᕆᕝᕕᖏᓐᓄᑦ ᐅᖃᖅᓯᒪᖕᒪᑦ ᑐᑭᒧᐊᕈᑎᒃᓴᖅ 

ᐊᕕᒃᓯᒪᓂᖓᓂ ᕿᒥᕐᕈᔭᕐᒥ ᑐᑭᒧᐊᕈᑎᒃᓴᒥ. 

 

7. ᑭᒃᑯᑦ ᐋᖅᑭᒃᓯᖃᑦᑕᖅᐸᑦ ᐊᓯᔾᔩᔪᒪᓪᓗᑎᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎᒃᓴᓂᑦ 

ᖃᓄᕐᓗ ᐱᕙᓪᓕᐊᑎᑦᑎᕙᒃᐸᑦ? 
 

ᐱᖁᔭᐅᔪᑦ ᐱᓪᓗᒍ ᐱᔭᕆᐊᖃᕐᓂᖓ ᓄᑖᒥᒃ ᑐᑭᒧᐊᕈᑎᒃᓴᓂᑦ ᐊᓯᔾᔨᕈᑎᓂᒃᓗ ᐱᑕᖃᖅᑐᓄᑦ 

ᑐᑭᒧᐊᕈᑎᒃᓴᓄᑦ ᐱᔪᓐᓇᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᒐᕙᒪᒃᑯᓪᓗ ᐱᓕᕆᕝᕕᖏᓐᓂ. ᐊᒻᒪᑦᑕᐅᖅ, 

ᒥᓂᔅᑕᐅᑉ ᑐᒡᓕᖓ ᑮᓇᐅᔭᓕᕆᔨᒃᑯᓐᓄᑦ, ᕿᑎᖅᐸᓯᐊᓂ ᑕᑎᒋᔭᒃᓴᑦ ᑲᑎᒪᔨᕋᓛᑦ ᐅᕝᕙᓘᓐᓃᑦ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᑐᒃᓯᕋᕈᓐᓇᖅᑐᑦ ᓄᑖᒥᒃ ᑐᑭᒧᐊᕈᑎᒃᓴᒥᑦ ᐊᓯᔾᔨᕈᑎᒃᓴᓂᒃᓘᓐᓃᑦ 

ᐱᑕᖃᖅᑐᒧᑦ ᑐᑭᒧᐊᕈᑎᒃᓴᒧᑦ. 

 

ᐱᕙᓪᓕᐊᓂᖓ ᐃᓚᐅᑎᑦᑎᔪᖅ ᓇᓗᓇᐃᔭᖅᓯᒪᔪᒥᒃ ᖃᐅᔨᓴᕈᑎᓂᑦ ᐊᑲᐅᙱᓕᐅᕈᑎᒥᑦ ᐱᔾᔪᑎᒥᒃᓘᓐᓃᑦ, 

ᖃᐅᔨᓴᕐᓂᒃᑯᑦ ᐱᓕᕆᖃᑎᖃᕐᓂᒃᑯᓪᓗ ᑕᒪᐃᓐᓂᒃ ᑎᒍᒥᐊᖅᑎᐅᖃᑕᐅᔪᓂᑦ. ᑐᑭᒧᐊᕈᑎᒃᓴᖅ 

ᑎᑎᕋᖅᑕᐅᒋᐊᕐᖓᖅᑐᖅ ᕿᒥᕐᕈᔭᐅᓪᓗᑎᒃ ᐊᖏᖅᑕᐅᓪᓗᑎᒃᓗ ᑮᓇᐅᔭᓕᕆᔨᒻᒪᕆᖕᒧᑦ ᒥᓂᔅᑕᐅᓪᓗ 

ᑐᒡᓕᐊᓄᑦ ᑮᓇᐅᔭᓕᕆᔨᒃᑯᓐᓄᑦ ᑐᓂᔭᐅᓚᐅᙱᓐᓂᖏᓐᓂ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ 

ᑭᖑᓪᓕᖅᐹᒧᑦ ᐊᖏᖅᑕᐅᓂᕐᒧᑦ. 

 

8.  ᖃᓄᐃᒻᒪᑦ ᐊᓯᔾᔨᕈᑎᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎᒃᓴᖏᑦ ᐱᔭᕆᐊᖃᖅᐸᑦ? 
 

ᐊᓯᔾᔨᕈᑎᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎᒃᓴᖏᑦ ᐱᔭᕆᐊᖃᖅᑐᑦ 

ᐊᔾᔨᒌᖏᑦᑐᓄᑦ ᐱᔾᔪᑎᓄᑦ.  ᑖᒃᑯᐊ ᐱᔾᔪᑏᑦ ᐃᓚᐅᑎᑦᑎᔪᑦ ᐊᓯᔾᔨᖅᑐᓄᑦ ᐱᖁᔭᕐᓄᑦ ᓄᑖᓄᓪᓘᓐᓃᑦ 

ᐃᖁᔭᕐᓄᑦ, ᒐᕙᒪᒃᑯᓐᓂ ᐱᓕᕆᕝᕕᖕᓂ ᑮᓇᐅᔭᓕᕆᔾᔪᑎᑦ ᒪᓕᒋᐊᓕᖏᑦ ᐊᓯᔾᔨᖅᑕᖏᑦ ᓴᖅᑭᑉᐸᓪᓕᐊᔪᓪᓗ 

ᐱᔾᔪᑎᑦ ᐱᓕᕆᐊᖑᔭᕆᐊᖃᖅᑐᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ (ᓲᕐᓗ  ᓯᓚᕐᔪᐊᑉ 
ᐅᔅᓯᒃᓯᕙᓪᓕᐊᔾᔪᑎᖏᑦ ᓱᕈᕈᑕᐅᔪᑦ ᐊᑭᓕᖅᓱᐃᓂᖅ ᐱᖁᔭᖅ). 

 

9. ᑭᒃᑯᑦ ᑲᒪᒋᔭᖃᖅᐸᑦ ᐊᐅᓚᑦᑎᓂᕐᒧᑦ ᓴᓇᔪᓕᕆᓂᕐᒧᓪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ? 
 

ᑎᑎᕋᕐᕕᖓᑦ ᑮᓇᐅᔭᓕᕆᔨᒻᒪᕆᒃ ᑲᒪᒋᔭᖃᖅᑐᑦ ᐊᐅᓚᑦᑎᓂᕐᒧᑦ ᓴᓇᔪᓕᕆᓂᕐᒧᓪᓗ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ. ᑮᓇᐅᔭᓕᕆᔨᒻᒪᕆᒃ ᐱᓕᕆᐊᒃᓴᖃᖅᑎᑕᐅᓪᓗᓂ ᒥᓂᔅᑕᒧᑦ 

ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᖃᕐᖢᓂᓗ ᐋᖅᑭᒃᓯᒪᑎᓪᓗᒋᑦ ᑮᓇᐅᔭᓕᕆᔾᔪᑎᑦ ᐊᑐᖃᑦᑕᖅᑐᓂ 

ᐊᓱᐊᒐᖏᓐᓂᒃᓗ ᓄᓇᕗᒻᒥ ᒐᕙᒪᒃᑯᑦ. 

 

10. ᖃᓄᕐᓕ ᓇᓂᓯᓂᐊᕋᒪ ᑐᕌᖓᑦᑎᐊᖅᑐᒥᒃ ᑐᑭᒧᐊᕈᑎᒃᓴᒥᑦ? 
 

ᑖᒃᑯᐊ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᓇᓂᔭᐅᔪᓐᓇᖅᑐᑦ “ᑐᓴᕆᐊᕐᕕᐅᔪᓐᓇᖅᑐᑦ 

ᐅᖃᓕᒫᒐᖏᑦ” ᐊᕕᒃᓯᒪᓂᖓᓂ ᓄᓇᕗᒻᒥ ᒐᕙᒪᒃᑯᑦ ᖃᕆᑕᐅᔭᒃᑰᕈᑎᖓᓂ. ᑐᑭᒧᐊᕈᑎᒃᓴᑦ 

https://www.gov.nu.ca/finance/information/financial-administration-manual


ᐋᖅᑭᒃᓱᖅᑕᐅᓪᓗᑎᒃ ᓈᓴᐅᑎᒃᑰᕐᖢᑎᒃ ᐊᑎᖓᓗ ᑐᑭᒧᐊᕈᑎᒃᓴᐅᑉ ᓴᖅᑭᔮᖅᑎᑕᐅᓪᓗᓂ ᐃᓚᖏᓪᓗᒍ 

ᑲᓲᑎᔾᔪᑎ.  

 

ᖃᐅᔨᒪᙱᒃᑯᕕᐅᒃ ᑐᑭᒧᐊᕈᑎᒃᓴᐅᑉ ᓈᓴᐅᑖ ᐊᑎᖓᓘᓐᓃᑦ ᑐᑭᒧᐊᕈᑎᒃᓴᖅ ᕿᓂᕐᑕᕐᓂᒃ, 

ᐅᕗᙵᕈᓐᓇᖅᑐᑎᑦ "ᑎᑎᕋᖅᓯᒪᔪᑦ ᐃᓗᓕᖏᑦ" ᓴᖅᑭᔮᖅᑎᑦᑎᔪᖅ ᐋᖅᑭᒃᓯᒪᓂᖓᓂᒃ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔭᖏᓐᓂᒃᓗ ᑕᒪᐃᓐᓂᒃ ᑐᑭᒧᐊᕈᑎᒃᓴᑦ ᐃᓗᓕᖏᓐᓂ. 

https://gov.nu.ca/sites/default/files/fam_toc_august_2019.pdf


11. ᖃᓄᕐᓕ ᓇᓂᓯᓂᐊᕋᒪ ᓇᓗᓇᐃᔭᐅᑎᒥᒃ ᐱᔾᔪᑎᒋᔭᓐᓂᒃ? 
 

ᐱᐅᓛᖑᔪᖅ ᐊᑐᕐᓗᒍ “ᕿᓂᕐᕕᒃ” ᐊᐅᓚᔾᔪᑎᖓ, ᐃᓂᖃᖅᑐᖅ ᑕᓕᖅᐱᒻᒪᕆᐊᓂᒃ ᓇᕿᑦᑎᕕᐅᑉ. 

ᓇᕿᑦᑕᕐᓗᒋᑦ ᐅᖃᐅᓯᖏᑦ ᕿᓂᕐᕕᖕᒥ ᓇᓂᓇᓱᒃᓗᒍ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 

ᑐᑭᒧᐊᕈᑎᒃᓴᖏᑦ ᐊᒃᑐᐊᓂᓖᑦ ᐱᔾᔪᑎᒧᑦ ᐱᔪᒪᔭᕐᓂᑦ. 

 

ᐊᓯᐊᒍᑦ ᐊᑐᒐᒃᓴᐅᖕᒥᔪᖅ "ᐱᔾᔪᑕᐅᔪᒧᑦ ᓇᓂᑦᑎᑎ" ᐅᕝᕙᓘᓐᓃᑦ “ᑐᑭᓕᐅᕆᓯᒪᔪᑦ” ᑲᓲᑎᔾᔪᑎᑦ, 

ᓇᓂᓯᓂᐊᖅᑐᑎᑦ ᑎᑎᖅᑲᖁᑎᑦ ᒪᓕᒃᓯᒪᔪᓂᒃ ᑎᑎᕋᖅᓯᒪᔪᓂᑦ. ᓈᓴᐅᑎ ᑕᓕᖅᐱᐊᓂ ᓇᓗᓇᐃᖅᓯᔪᖅ 

ᑭᓱᒥᒃ ᑐᑭᒧᐊᕈᑎᒃᓴᒥᑦ ᑐᓂᔭᐅᔪᒧᑦ ᓇᓗᓇᐃᔭᐅᑎ ᑕᐃᔅᓱᒧᖓ ᐱᔾᔪᑕᐅᔪᒧᑦ ᐅᕝᕙᓘᓐᓃᑦ ᑐᑭᖓᓄᑦ. 

 

12. ᖃᓄᕐᓂ ᖃᐅᔨᓂᐊᕋᒪ ᑐᑭᒧᐊᕈᑎᒃᓴᖅ ᓄᑖᖑᓂᖓᓂᒃ, ᐋᖅᑭᒋᐊᖅᓯᒪᓂᖓᓂᒃ 

ᐅᑐᕈᓐᓃᖅᑎᑕᐅᓐᓂᕐᒪᖔᓪᓘᓐᓃᑦ? 
 

ᒫᓐᓇᓕᓴᑐᐊᖅ ᐊᖏᖅᑕᐅᓯᒪᔪᒥᑦ ᑎᑎᕋᖅᓯᒪᔪᖅ ᑐᑭᒧᐊᕈᑎᒃᓴᒥ ᐊᑐᐃᓐᓇᐅᔪᖅ ᓄᓇᕗᒻᒥ ᒐᕙᒪᒃᑯᑦ 

ᖃᕆᑕᐅᔭᒨᕈᑎᖓᓂ. 

 

13. ᖃᓄᕐᓕ ᐊᑐᖅᑎᑦ ᖃᐅᔨᑎᑕᐅᓂᐊᕐᒪᑕ ᓄᑖᖑᕆᐊᖅᑐᓂᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ? 
 

ᖃᐅᔨᒃᑲᐃᔾᔪᑎ ᓄᑖᒥᒃ, ᐋᖅᑭᒋᐊᖅᑐᒥᒃ ᐲᖅᑕᐅᔪᒥᒃᓘᓐᓃᑦ ᑐᑭᒧᐊᕈᑎᒃᓴᒥᑦ ᐱᔭᐅᓲᖅ ᓄᓇᕗᒻᒥ ᒐᕙᒪᒃᑯᑦ 

ᓇᓗᓇᐃᔭᐅᑎᖏᑕ ᑐᓴᖅᑎᑦᓯᔾᔪᑎᖓᓂ, ᐊᑐᕆᐊᖃᓕᕌᖓᑕ ᐃᕐᒌᓐᓈᖅᑕᐅᓲᑦ ᑕᒪᐃᓐᓄᑦ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

 

14. ᑭᓇᒧᓪᓕ ᖃᐅᔨᒋᐊᕋᔭᕋᒪ ᐊᐱᖅᑯᑎᒃᓴᖃᕈᒪ ᐅᖃᐅᓯᒃᓴᖃᕈᒪᓘᓐᓃᑦ? 
 

ᐊᐱᖅᑯᑎᒃᓴᖃᕈᕕᑦ ᓇᓕᐊᓪᓚᕆᒃ ᑎᓕᐅᕆᔾᔪᒻᒥᒃ, ᐃᕐᖐᓐᓈᖅᑕᐅᑎᒃᑰᖅᑎᑦᑎᓗᑎ FAM@gov.nu.ca. 
ᐅᓪᓗᖕᒥᑦ ᐊᑕᐅᓯᖕᒥᑦ ᐅᑕᖅᑭᓂᖃᓲᑦ ᑐᓴᖅᑎᑦᑎᓂᐊᕐᓗᑎᒃ ᑐᒃᓯᕋᖅᑐᒥᑦ, ᖃᐅᔨᓴᖅᑕᐅᓗᓂ 
ᐱᑐᐃᓐᓇᐅᙱᓐᓂᖓ ᑐᒃᓯᕋᐅᑎᐅᑉ, ᑭᐅᕝᕕᒃᓴᖃᕐᓗᓂ ᑐᓴᖅᑕᐅᑎᓪᓗᒍᓗ ᐃᓄᒃᒧᑦ ᑐᒃᓯᕋᖅᑐᒧᑦ. 
ᐊᔪᕐᓇᙱᒃᑳᖓᑦ, ᑐᒃᓯᕋᐅᑎᑦ ᐱᑐᐃᓐᓇᐅᔪᑦ ᑭᐅᔭᐅᓲᑦ ᐅᓪᓗᒥᔅᓴᐃᓐᓇ. ᑐᒃᓯᕋᐅᑎ ᐱᔭᐅᒑᖓᒥ, 
ᑭᐅᔭᐅᑲᐅᑎᒋᓲᖅ ᐃᕐᖐᓐᓈᖅᑕᐅᑎᒃᑯᑦ ᓇᒃᓯᐅᔾᔨᔪᒧᑦ. 

http://www.gov.nu.ca/sites/default/files/fam_subject_index_nov_2017.pdf
https://www.gov.nu.ca/sites/default/files/glossary_0.pdf
mailto:FAM@gov.nu.ca

